It-2 Ħadd matul is-sena - Sena A

 “Ġesù, il-Ħaruf t’Alla li jneħħi d-dnub tad-dinja”

TALB TAL-FIDILI
Ċelebrant

Ħuti għeżież, Ġesù Kristu hu l-qaddej umli w ubbidjenti tal-Missier. Nitolbu biex, bil-qawwa tas-sagrifiċċju tas-salib, li fih Kristu jsir il-Ħaruf ta’ Alla, aħna neħilsu minn dnubietna.

Intenzjonijiet
1. Għal dawk li jxandru l-Kelma ta’ Alla lil ħuthom, biex jagħtu messaġġ ta’ tama u ħelsien fi Kristu li jneħħi d-dnub tagħna. Nitolbu...

2. Għal dawk li huma msejħin biex jaqdu lill-komunità ċivili fit-tmexxija ta’ pajjiżna. Nitolbu...

3. Għall-morda li jsofru bi spirtu ta’ fidi fi Kristu, u bħalu joffru ħajjithom għas-salvazzjoni ta’ ħuthom. Nitolbu...

4. Għalina, biex l-Ewkaristija tibnina bħala komunità li tagħti xhieda li Kristu hu l-Iben ta’ Alla. Nitolbu...

Ċelebrant

O Alla, fi Kristu, Ħaruf tal-Għid u dawl tal-ġnus, int issejjaħ lill-bnedmin biex jiffurmaw il-poplu tal-Patt il-Ġdid. Ġedded fina l-grazzja tal-Magħmudija bil-qawwa tal-Ispirtu tiegħek, biex b’ħajjitna nxandru l-aħbar sabiħa tal-Vanġelu. Bi Kristu Sidna.

